
				এই পাতাটির মুদ্রণ সংশোধন করা প্রয়োজন। 
অন্তরতম
আমি যে তোমায় জানি, সেত কেউ
জানে না । তুমি মোর পানে চাও, সেত কেউ
মানে না ।
মোর মুখে পেলে তোমার আভাস কত জনে কত করে পরিহাস,
পাছে সে না পারি সহিতে নানা ছলে তাই ডাকি যে তোমায়,
কেহ কিছু নারে কহিতে ।
তোমার পথ যে তুমি চিনায়েছ
সে কথা বলিনে কাহারে । সবাই ঘুমালে জনহীন রাতে
একা আসি তব দুয়ারে । স্তব্ধ তোমার উদার আলয়, বীণাটি বাজাতে মনে করি ভয়, চেয়ে থাকি শুধু নীরবে । চকিতে তোমার ছায়া দেখি যদি ফিরে আসি তবে গরবে।

	        এই পাতাটি অন্য কোনো ভাষায় উপলব্ধ নয়।

